      
ԱՄՓՈՓԱԹԵՐԹ
«Համայնքային սեփականություն հանդիսացող հողամասերն անհատույց սեփականության իրավունքով տրամադրելուն համաձայնություն տալու մասին» Կառավարության որոշման նախագծի վերաբերյալ                                                                                       ստացված դիտողությունների և առաջարկությունների
       
	1.  ՀՀ ֆինանսների նախարարություն

	05.10.2020թ.

	
	N 01/11-1/15084-2020

	1. ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի::
	   Ընդունվել է ի գիտություն:

	 

	2. ՀՀ շրջակա միջավայրի  նախարարություն

	30.10.2020թ.

	
	N  1/02.5/11087-2020

	1. Շրջակա միջավայրի նախարարությունը «Համայնքային սեփականություն հանդիսացող հողամասերն անհատույց սեփականության իրավունքով տրամադրելուն համաձայնություն տալու մասին» Կառավարության որոշման նախագծի վերաբերյալ առարկություններ չունի
	   Ընդունվել է ի գիտություն:

	 

	3. ՀՀ կրթության, գիտության, մշակույթի և սպորտի նախարարություն
	07.10.2020թ. 

	
	N 01/20.1/26701-2020

	1. և առաջարկում է.
նախագծի 1-ին կետից հանել «ստեղծելով» բառը,
նախագծի 1-ին կետում hնարավորություններին» բառը փոխարինել «հնարավորությունների ստեղծմանն» բառերով,
	նախագծի 4-րդ կետում «օրը» բառը փոխարինել «օրվանից» բառով:
	   Ընդունվել  է:   
 Որոշման նախագծում կատարվել է համապատասխան փոփոխություն:

	 

	  4. ՀՀ կրթության, գիտության, մշակույթի և սպորտի նախարարություն
	03.12.2020թ.

	
	N 01/18.2/30052-2020


	1. ՀՀ կառավարության որոշման նախագծի վերաբերյալ ՀՀ կրթության, գիտության, մշակույթի և սպորտի նախարարությունը առաջարկություններ չունի:
	  Ընդունվել է ի գիտություն:
	 

	5. ՀՀ աշխատանքի և սոցիալական հարցերի նախարարություն

	05.10.2020թ.

	
	N ԶԲ//57349-2020

	1. Աշխատանքի և սոցիալական հարցերի նախարարությունը ներկայացված նախագծի վերաբերյալ դիտողություններ և առաջարկություններ չունի։
	 Ընդունվել է ի գիտություն:

	 

	6. ՀՀ աշխատանքի և սոցիալական հարցերի նախարարություն
	07.12.2020թ. 

	
	N ՄԱ/ԱՊ-1/64471-2020

	1. «Համայնքային սեփականություն հանդիսացող հողամասերն անհատույց սեփականության իրավունքով տրամադրելուն համաձայնություն տալու մասին» Կառավարության որոշման նախագծի վերաբերյալ առաջարկում ենք մինչև ներդրումային ծրագրի իրականացումը հողատարածքները «Հայկական Կարիտաս» բարեսիրական հասարակական կազմակերպությանն հատկացնել անհատույց օգտագործման իրավունքով՝ հետագայում նվիրատվություն իրականացնելու պայմանով: 
Միաժամանակ, կարևորելով ՀՀ Արարատի մարզի Շահումյան համայնքում «Երեխաների քաղաք» (ստեղծարար կենտրոն) ծրագրի կենտրոնի ստեղծման գաղափարը՝ այնուամենայնիվ առաջարկում ենք  ծրագրի իրականացման փուլում, կենտրոնի կառուցման/ստեղծման ընթացքում 
•	պարտադիր կիրառել ունիվեսալ դիզայնի սկզբուքները,
•	ուսումնա-տեխնիկական նյութեր պատրաստելիս հաշվի առնել կրթության առանձնահատուկ պայմանների կարիք ունեցող և սովորելու դժարություններ ունեցող երեխաների անհատական/կրթական կարիքները (օր.՝ մեծ տառաչափով, բրայլյան տառատեսակով նյութեր, խոսող գրքեր, պատկերներով հագեցած նոյւթեր և այլն),
•	մշակել կենտրոնի շահառու հավակնորդների ընտրության չափանիշները, ինչպես նաև առաջնահերթությունները,
•	 ուսումնական ծրագրերին զուգահեռ մշակել նաև կրթական կարիքների գնահատման մեթոդաբանություն և գործիքակազմ՝ համալիր ուսումնական ծրագիր ունենալու նպատակով,
•	շահագրգիռ խմբերում ավելացնել կենտրոնի շահառու երեխաների ընտանիքներին (ծնողներ, խնամատար, խնամակալ, այլ օրինական ներկայացուցիչներ):
	  Ընդունվել  է:
Նախագծում կատարվել են համապատասխան փոփոխություններ

	7. ՀՀ էկոնոմիկայի նախարարություն


	07.10.2020թ. 

	
	N 01/14048-2020

	1. Կառավարության որոշման նախագծի վերաբերյալ առարկություններ և առաջարկություններ չկան:
	 Ընդունվել է ի գիտություն:


	8.  Քաղաքաշինության կոմիտե


	01.10.2020թ.

	
	N 01/11.3/7737-2020


	1. Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն իր գործառույթների մասով առաջարկություններ չունի:
	   Ընդունվել է ի գիտություն:

	 

	9. Կադաստրի կոմիտե
	06.10.2020թ.

	
	N  ՍԹ/6051-2020

	1. ՀՀ կառավարության որոշման նախագծի 3-րդ կետում առաջարկում ենք «նպատակային նշանակությամբ» բառերից հետո լրացնել «և սույն որոշման հավելվածի պայմաններին համապատասխան» բառերը:
	 Ընդունվել է:
Ընդունվել և նախագծում կատարվել է համապատասխան փոփոխություններ:

	 

	10. Արդարադատության նախարարություն

	10.11.2020թ.

	
	N 01//25107-2020

	1. Այս առումով հարկ ենք համարում անդրադառնալ հետևալ իրավական կարգավորումներին: Այսպես՝ 
Հողային օրենսգրքի 65-րդ հոդվածի 6-րդ մասի համաձայն՝
«Պետության սեփականություն հանդիսացող հողամասերը կառավարության որոշմամբ, իսկ համայնքի սեփականություն հանդիսացող հողամասերը` կառավարության համաձայնությամբ, նվիրաբերության պայմանագրով անհատույց սեփականության իրավունքով կարող են տրամադրվել սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագիր) իրականացնելու նպատակով: Կառավարության համապատասխան որոշման մեջ և նվիրաբերության պայմանագրում պետք է սահմանվեն հողամասի օգտագործման նպատակներն ու պայմանները»: 
 Քաղաքացիական օրենսգրքի 605-րդ հոդվածի համաձայն՝
«Նվիրաբերություն է ճանաչվում գույքի կամ իրավունքի նվիրատվությունը հանրօգուտ նպատակներով:
 Նվիրաբերություններ կարող են արվել քաղաքացիներին, բուժական, դաստիարակչական հիմնարկներին, սոցիալական պաշտպանության ու նույնանման այլ հաստատություններին, բարեգործական, գիտական և ուսումնական հաստատություններին, հիմնադրամներին, թանգարաններին ու մշակույթի այլ հաստատություններին, հասարակական և կրոնական կազմակերպություններին, ինչպես նաև պետությանն ու համայնքներին»:
Քաղաքացիական օրենսգրքի 594-րդ հոդվածի համաձայն՝
  «Նվիրատվության պայմանագրով մի կողմը (նվիրատուն) մյուս կողմի (նվիրառուի) սեփականությանն անհատույց հանձնում է կամ պարտավորվում է հանձնել գույք կա'մ իրեն, կա'մ երրորդ անձին ուղղված գույքային իրավունք (պահանջ), կամ ազատում է, կամ պարտավորվում է նրան ազատել իր կամ երրորդ անձի հանդեպ ունեցած գույքային պարտավորությունից»:
  Վերոնշյալ հոդվածների բովանդակային վերլուծությունից պարզ է դառնում, որ և հողային օրենսգրքում և քաղաքացիական օրենսգրքում անհատույց սեփականության իրավունքով հողամաս կամ այլ գույք տրամադրումը դիտարկվում է նվիրաբերության պայմանագրի շրջանակներում:
Ավելին՝ Նախագծին կից ներկայացված հավելվածում նախատեսված են դրույթներ նվիրաբերության պայմանագրի հիմնական պայմանների վերաբերյալ: Հետևաբար նախագծում նույնպես անհրաժեշտ է նախատեսել դրույթներ նվիրաբերության վերաբերյալ:
   Ելնելով վերոգրյալից՝ նախագծի նախաբանում անհրաժեշտ է հղում կատարել նաև քաղաքացիական օրենսգրքի 605-րդ հոդվածի դրույթներին, միաժամանակ նախագծի վերնագիրում և բովանդակության մեջ նախատեսել դրույթներ նշված հողամասերը և վարելահողերը նվիրաբերությամբ տրամադրելու մասին:
     Միաժամանակ հայտնում ենք, որ «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ «Փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը»:
Վերոգրյալ կարգավորումների համադրված և բովանդակային վերլուծությունից պարզ է դառնում, որ փորձաքննության ներկայացվող նորմատիվ իրավական ակտին կցվող հիմնավորման մեջ պարտադիր պետք է շարադրվեն կարգավորման ենթակա ոլորտի կամ խնդրի սահմանումը, առկա իրավիճակը, կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: Այնինչ, տվյալ պարագայում նախագծին կից ներկայացված հիմնավորումը բացակայում է
	   Ընդունվել է:
 Ընդունվել և նախագծում կատարվել է համապատասխան փոփոխություններ: Կցվել է հիմնավորումը:
	 



